
Abstract: Our study has been realized in Ponte Caldelas and Campo Lameiro councils. 
This paper analyses open air rock engravings as resources to construct the 
prehistoric landscapes. It is also highlighted the importance of placement as an 
essential element to understand open air rock art. We have defined the so 
called Systems of Groups of Engraved Rocks, formed by groups of petrogliplis 
limiting Bronze Age territories. We will observe how the rock art space is situa- 
ted in the ljmits of the settlement areas. 

Definimos o noso ámbito de estudio como a Paisaxe configurada polos petro- 
glifos durante a ldade do Bronce no noroeste da Península Ibérica. É preciso suli- 
ñar neste artículo que non son abordados tódolos gravados rupestres ó ar libre, 
senón só aqueles dos que podemos afirmar con certa base que pertencen a dito 
eido cronolóxico, 6 dicir, a ldade do Bronce. 

Debemos precisar, a pesares de que en principio poidese semellar prescindi- 
ble, qué deseños da arte rupestre consideramos pertencentes á ldade do 
Bronce. Semella existir certo consenso entre os diferentes investigadores á hora 
de ubicar cronolóxicamente algúns deseños nesta época. Éstos son: os círculos 
concéntricos, combinacións circulares con coviñas no seu interior, laberintos, 
laberintoides, espirais, cudrúpedos subnaturalistas, armas, e as coviñas e antro- 
pomorfo~ que aparecen claramente asociados ós motivos citados. Non incluire- 
mos, polo tanto, paneis con coviñas como motivo único, cruces inscritas en cír- 
culos, serpentiformes, esvásticas, etc., xa que presentan serias dificultades para 
seren incluidas neste período. 

Peña Santos e Rey García (1 993: 11 -50), proponen unha cronoloxía para o 
que os autores denominan Grupo Galaico de Arte Rupestre encuadrable na tran- 
sición entre o III e o II milénio a. C. Desde a nosa perspectiva non atopamos 
razón suficientes para soster, como na publicación citada, unha cronoloxía curta 
para este grupo de petroglifos. Un dos argumentos nos que se fundamenta a pro- 
posta de Peña Santos e Rey García, é o emprego de representacións de ele- 
mentos da cultura material, tales como armas e ídolos, como orientadores para 
data-los petroglifos. No estado actual da investigación non é posible identificar os 
modelos de armas representados nas rochas, como xa ben apunta Comendador 
Rey (1997: 113-30). As razóns das dificultades para identificación das armas 



representadas radica en que as representacións non son naturalistas: de feito as 
representacións de alabardas, na maioría cun perfil en triángulo equilátero ou 
semioval, en nada se asemellan ós achados metálicos no noroeste da Península, 
tipo Carrapatas, apesares do que se ten afirmado en Peña (1980:49-69) e lago 
repetido en diversas publicacións. As figuras interpretadas en moitas ocasións 
como puñais e espadas curtas de espigo plano e folla triangular descoñecemos 
ata que punto non son representacións esquemáticas de modelos máis comple- 
xos. Outra das figuras que son utilizadas como indicador cronolóxico dos petro- 
glifos, son os supostos ídolos cilindro ou placa. É preciso destacar que se trata 
dun tema moi infrecuente e cunha localización moi restrinxida, en concreto tan 
só se coñecen catro figuras en dúas rochas en Fentáns (Cotobade) e dúas nun 
petroglifo de Chan da Lagoa (Campo Lameiro). De tódolos xeitos tamén se trata 
dunha figura de dificil identificación e seméllanos arriscado identificalas como 
ídolos calcolíticos. Máis se temos en conta o apuntado por Vázquez Rozas 
(1 997); o uso das prespectivas frontal e biangular neste tipo de arte é incompa- 
tible coa interpretación das figuras de Laxe das Ferraduras como formas cilíndri- 
cas. 

Actualmente tan só dispoñemos dunha data post quem que coincidiría ca 
desaparición do mundo megalítico e como data anfe quem o desenrolo da 
Cultura Castrexa na ldade do Ferro como xa se apuntou en anteriores traballos 
(Peña y Vázquez 1979), (García y Peña 1980)) entre outros. 

O HÁBITAT NA IDADE DO BRONCE: OS ASENTAMENTOS 

Como evidencia de asentamento habitacional para a ldade do Bronce temos 
a presencia de poboados ó ar libre ocupados episódicamente. Esta recurrencia 
na ocupación dun mesmo asentamento ten o seu reflexo no rexistro arqueolóxi- 
co en áreas de acumulación de material (Méndez, 1991 : 173-97), que posuen un 
patrón de emprazamento rnoi característico. Estas áreas de acumulación, estu- 
diadas na Serra do Bocelo, atópanse sempre en zonas de monte, e puntual- 
mente vincúlanse a brañas (Méndez, 1994:77-94). 

Recentes traballos de control arqueolóxico en obras públicas, como son a 
construcción da autovía Rías Baixas (Martínez, 1997 a,b), o oleoducto 
Coruña-Vigo (Amado, 1995) e a rede de gasificación de Galicia (Criado et al., 
1998), permitiron ampliar notablemente o número de xacernentos da ldade do 
Bronce. Gracias as aportacións destos traballos podemos definir un modelo 
de emprazamento para estas comunidades, que ven a confirmar en grande 
medida o exposto para a Serra do Bocelo. Os asentamentos localízanse en 
pequenas chairas situadas a media ladeira ou próximas ó alto das serras, en 
raras ocasións en zonas baixas do monte. Semella claro que a base subsis- 
tencial destas comunidades estaría na gandeiría e a agricultura mediante o 
sistema de rozas. A tecnoloxía agrícola da ldade do Bronce, implicaba a bús- 
queda de solos lixeiros e ben drenados propios das serras, rexeitando as 
terras do val máis pesadas e cubertas de densa vexetación arbórea, (Mendez, 



1998:153-90). O sistema de roza implica que ó cabo de 2 ou 3 anos o lugar 
ha de ser abandonado debido á disminución de nutrintes e a perda da estruc- 
tura agregada provocando deste xeito o encharcamento. Por esta razón o 
terreo non pode volver a ser cultivado ata que transcurran 6 ou 9 anos e recu- 
pere as súas características iniciais, co conseguinte desplazarnento do pobo- 
ado na percura de terreos cultivables. A concentración de grupos de asenta- 
mentos non simultáneos en determinadas zonas fai pensar que as comunida- 
des da ldade do Bronce tiñan unha rnovilidade limitada a unha determinada 
serra, é dicir, un asentarnento seminómada vinculado a un determinado terri- 
torio, onde cíclicamente ocupabanse as mesmas áreas. Semeila que é neste 
periodo cronolóxico onde xurde o que Criado (1993:9-55) chama Paisaxe 
Parcelad a. 

No seguinte apartado presentamos dúas zonas con arte rupestre estudiadas 
xa con anterioridade, (Santos, 1998) e situados na provincia de Pontevedra. En 
concreto son Monte Arcela no concello de Cotobade e de Serra Castrelada 
(Ponte Caldelas), (Fig. 1 ). 

O ESPACIO RITUAL: OS PETROGLlFOS 

Na análise zonal da distribución da arte rupestre consideramos útil o concep- 
to de Sistema de Estacións. Denominamos sistema de estacións ós conxuntos 
de petroglifos asociados a unha mesma unidade fisiográfica, xeralmente unha 
serra. Nestos sistemas os petroglifos dispoñense rodeando a serra pola súa base 
e puntualmente concentrándose no inicio dos accesos ó monte as denominadas 
portelas. 

Sistema de estacións de Monte Arcela 

Monte Arcela sitúase ó norte do concello de Cotobade entre os vales dos ríos 
Lérez e Alrnofrei (fig. 3). A prospección e estudio da zona foi realizado durante 
a catalogación arqueolóxica do concelloi. As publicacjóns sobre o municipio 
debense a Sobrino (1 935), Filgueira e García (1953), Fraguas (1 955: 41 1 -2), 
García e Peiia (1981) e Santos (1998: 223-44). 

As estacións de esta zona son as seguintes: 

Lombo da Costa. Sitúase en torno a un chan de releve alombado. Este chan 
serve tamén de lugar de paso entre as escarpadas ladeiras do monte e o canón 
do río Lérez. 

Os paneis máis complexos son os de Laxe do Cuco, unha das superficies de 
Lombo da Costa e Laxe das Rodas. Durante a prospección iocalizáronse algo 

l En concreto tratase do proxecto de Catalogación e Delimitación Planimétrica dos Xacementos 
Arqueolóxicos do Concello de Cotobade, coi1 a Dirección Xeral do Patrimonio Cultural (Consellería 
de Comunicación Social) como promotora e realizado por J. l. Vilaseco Vázquez e o que suscribe 
este artículo. 



rnáis de vinte rochas gravadas, o que a converte na estación de maior enverga- 
dura: atoparnos aquí máis da mitade dos petroglifos de Monte Arcela. 

Ademáis desta grande estación localizanse pequenos grupos de rochas 
caracterizadas básicamente por posuir un número moi inferior de gravados, un 
repertorio tipolóxico máis reducido e un ernprazamiento distinto, é dicir, xeral- 
mente en zonas de paso ou de acceso ó monte, pero non en chans a media altu- 
ra da ladeira como ocurría no caso de Lombo da Costa. 

llla Rociña e Porlela da Laxe. llla Rociña ten gravada unha combinación cir- 
cular. Atópase nunha ladeira pola que discorre unha liña de tránsito que ascen- 
de o xacemento do Bronce de Val da Porca localizado durante o Seguimento 
Arqueolóxico das obras de construcción do Oleoducto Coruña-Vigo2. Portela da 
Laxe posue combinacións circulares, figuras cuadrangulares, esvásticas e algun- 
ha cruz inscrita. Como o seu nome indica, atópase nunha portela ou acceso ó 
monte que ó igual que no caso anterior conduce a Val da Porca. 

Fonte do Lagarto. Con combinacións circulares e un cuadrúpedo. Ó igual 
que nas anteriores estacións sitúase nun punto de arranque da subida ó monte. 

Pedra das Coutadas. Os motivos gravados son un grupo de combinacións 
circulares e un grupo de cuadrúpedos. Sitúase nun punto de paso da misma liña 
de tránsito que partía de Fonte do Lagarto. 

Chan do Muiño. Consta de tres pequenas rochas cun círculo simple cada 
unha. Localizase nun chan situado nunha portela. 

Val da Pereira. Está formada por tres rochas gravadas, o panel máis sinxelo 
con tres coviñas e o máis complexo con numerosas combinacións circulares. 
Dentro da estación destacamos pola súa complexidade o petroglifo de Pedra das 
Cuadas dos Mouros. 

Chan das Latas. Trátase de dúas rochas con varias combinacións circulares 
cada unha. Sitúase moi proxirna a unha márnoa de pequenas dimensións. 
Atopárnonos logo con dous tipos de xacementos posiblemente relacionados 
entre sí e asociados ambolos dous a unha braña. 

Sistema de estacións de Serra Castrelada 

As primeiras referencias sobre a existencia de petroglifos na parroquia de 
Tourón (Ponte Caldelas) son de Sobrino (1935), o primeiro inventario de Peña 
(1 986: 7-27) e posteriormente de Santos (1 996: 13-40). 

A estación de Tourón atópase ó pé do Monte Pedamúa formando parte da 
unidade fisiográfica coñecida como Serra Castrelada (Fig. 3). Durante os traba- 
llos de prospección e posteriormente seguimento do gasoducto do noroeste 
foron localizados os petroglifos de Campo de Cunas e Porteliña da Corte3. 

' Unha documentación máis ampla na tese de licenciatura de Prieto Martínez (1 996): Estudio de 
a cerámica do 11 milenio a. C. de a Serra do Bocelo e o occidente gallego. Universidade de Santiago 
de Compostela, Departamento Historia l .  

Ambolos dous traballos realizados polo Grupo de Investigación en Arqueoloxía da Paisaxe da 
Universidade de Santiago de Compostela. 



Tourón é a estación máis complexa do conxunto. O seu emprazamento per- 
mítelle ter unha ampla visibilidade a longa distancia, por acharse nun lugar rela- 
tivamente elevado, no extremo dunha falla que no seu tramo final é seguida polo 
río Tea ata a súa desembocadura en Salvaterra do Miño na fronteira con 
Portugal. 

A área que nos ocupa atopase rodeada por petroglifos situados nas ladeiras 
que a delimitan. As rochas gravadas están próximas ás principais liñas de trán- 
sito que dende o val ascenden á serra. Son os petroglifos de Coto das 
Sornbrifias, Outeiro da Forcadela, Coto Cubela, Laxe das Cruces, Costa da 
Veiguiña, Coto da Veiguiña e Nabal do Martiño. A estación sitúase nun chan a 
media ladeira onde se atopan os dous petroglifos máis complexos da bisbarra e 
concentranse ó redor dunha veintena de rochas gravadas, o cal supon máis do 
7Soh dos petroglifos de tódala serra. 

Campo de Cuñas. O petroglifo atópase nun chan situado ó Leste da estación 
de Tourón e ó pé de Serra Castrelada. En termos xerais o seu emprazamento 
definese pola presencia nun relazo a media iadeira. A figura representada é un 
grande cérvido de dous metros de longo por dous metros de alto; baixo do cal 
atópase un pequeno cuadrúpedo incompleto. A figura deste cérvido lembra á do 
grande cervo de Laxe das Cruces en Tourón. 

Porteliña da Corte atópase no concello de Cotobade, nunha das entradas á 
Serra Castrelada, concretamente na base do monte. Trátase dun conxunto de 
gravados divididos en cinco rochas moi próximas entre sí. Ademáis dalgunhas 
cruces, presenta un grande número de coviñas, ó redor de vinte combinacións 
circulares e un cuadrúpedo. 

De novo volvemos a atopar unha clara diferencia entre unha grande estación, 
como é a de Tourón, e outras dúas que, ainda que formadas por un grande panel, 
carecen da entidade da estación principal. 

A disparidade na distribución dos petroglifos podería interpretarse como a 
expresión dunha categorización dos distintos lugares. Se analizamos o empra- 
zamento das estacións, podemos observar que Lombo da Costa localízase nun 
lugar cunha serie de características morfolóxicas e de emprazameento que a 
diferencia do resto. 

Lombo da Costa sitúase nun chan alombado, ó redor do cual dispóñense os 
petroglifos e dende o que se divisa unha ampla panorámica, especialmente o 
área de Caneda e todo o val de Campo Lameiro. En cambio, no resto das esta- 
c ión~, situadas unhas en chans, outras en zona de braña e outras en ladeiras, 
ainda que en ocasións posúen amplo dominio visual sobre o contorno, ningunha 
delas reúne todalas características de visibilidade, visibilización, tamaño e com- 
plexidade de Lombo da Costa. 

Como hipótese de traballo poderíamos plantexar a existencia de dous tipos 
de lugares diferenciables pola maior ou menor concentración de petroglifos, pola 
maior ou menor complexidade dos seus paneis, e polo tipo de emprazamento. 

Podemos comprobar como todolos accesos tradicionais ó monte están sitía- 
lados por algunha das estacións agás das dúas más orientais nas que se sitúan 
grupos de mámoas cun emprazamento con respecto ás vías de tránsito idénticas 



á dos petroglifos. lndependentemente da sincronía ou diacronía de ambolos 
dous tipos de monumentos, parece existir certa convivencia e incluso unha posi- 
ble asociación que se concreta na proximidade entre a rná-moa ou túmulo e os 
petroglifos de Chan das Latas. 

Para completar este sistema de paisaxe con petroglifos, hai que engadir que 
durante o seguimento arqueolóxico das obras de construcción do ramal 
Pontevedra-Ourense no proxecto de gasificación de Galicia, foi atopada unha 
fosa na zanxa de obra con materiais cerámicos pertecentes á ldade do Bronce. 
Esta fosa sitúase nun lugar chairo, cofiecido como Chan do Touro o Portalaxa, 
ubicado na zona alta do monte nun ernprazamento análogo ó de Val da Porca no 
Monte Arcela. 

De forma xenérica, podemos resumir o emprazamento do conxunto de petro- 
glifos de Monte Arcela como un sistema de estacións que demarcan os accesos 
ás planaltos da serra onde se localizan os poboados da ldade do Bronce. Ainda 
que so contamos cun asentamento na zona, estudios precedentes noutras áreas 
como Serra do Bocel0 así o suxiren (Méndez 1 991 , 1994), (Fig. 4). En definitiva 
plantexamos como hipótese que os petroglifos serían unha expresión visible da 
existencia e demarcaci~n dun territorio. 

Síntese das descripcións 

De xeito sintético podemos mencionar as características comúns que definen 
o emprazamento das rochas gravadas. 

1. Atópanse alonxadas do espacio doméstico. O feito de que nalgúns casos 
aparezan fragmentos cerámicos nas proximidades, non evidencia a pre- 
senza dun asentamento doméstico, como ocorre no caso de Tourón, xa 
que ó menos neste caso o lugar non presenta as características propias 
dun habitat desta época. Non se atopa unha superficie cultivable debido 
a presencia de numerosos afloramentos rochosos e as zonas de pasto 
limítanse a cubetas de reducido tamaño. A este feito é preciso engadir 
que non foi localizada ningunha estructura asociada. 

2. O único aproveitamento posible nas estacións ou na proximidade das 
mesmas é o gandeiro. Especialmente para aquelas estacións situadas 
nas inmediacións de superficies brañosas. 

3. A grande maioría das estacións localízanse en terras de monte, máis 
concretamente na proximidade cas terras de val. É dicir, separando das 
terras ocupadas e as desocupadas na prehistoria recente. 

4. A maiorías das estacións atópanse en portelas ou zonas de acceso ó 
monte. Cos paneis orientados hacia o val, semella que os petroglifos dis- 
poñénse para seren vistos polo que penetra na serra. Si ven é certo que 
posúen unha clara visibilidade sobre os vales, tamén é certo na grande 
maioría dos casos non son divisables as terras de cultivo máis próximas. 

5. Podemos distinguir entre dous tipos de emprazamento en función da 
complexidade das estacións de arte rupestre. Existe unha clara diferen- 



cia, polo menos nas zonas estudiadas entre as que demos en chamar 
pequenas estacións e grandes estacións: 

Pequenas Eslacións: Poden situarse en chans ou ben en puntos de paso na 
base da ladeira, sendo máis característico este último emprazamento. O núme- 
ro de petroglifos e reducido ó igual que o repertorio de deseños. Sitúanse en pun- 
tos de paso ou en ocasións ó longo de segmentos das vías de tránsito. 

Grandes estacións: Ubícanse en chans a media ladeira cunha ampla visibi- 
lidade sobre o contorno e a longa distancia. Concentran un grande número de 
petroglifos, un amplo repertorio de motivos e paneis de grande complexidade. 
Alguns exemplos serían os de Lombo da Costa, Chan da Balboa (Sacos- 
Cotobade), Chan da Lagoa (Montes-Campo Lameiro), Tourón ou mesmo Pedra 
das Procesión (Vincios-Gondomar). 

A CONSTRUCCIÓN DO TERRITORIO 

Ata o momento vimos como as estacións de arte rupestre situábanse a pé de 
monte ou en i'elazos a media ladeira delimitando deste modo unha serra. 
Atopámonos pois ante un emprazamento das rochas gravadas na fronteira entre 
dúas paisaxes que poderíanse definir como opostas ou simétricas. Por unha 
banda a paisaxe tradicional onde poboación e os campos de cultivo actuais 
localízanse no val; por riba das aldeas está o terreo de monte, área de usos 
extensivos, que no pasado adicábase ó cultivo por sistema de rozas. Pola outro 
banda a paisaxe da ldade do Bronce, a descripción faise a inversa. Os lugares 
de habitación atópanse nos planaltos situados nas zonas altas da serra; logo terí- 
amos as ladeiras do monte que comunican os asentamentos cas terras baixas 
do val que supomos deshabitadas4. 

Nas áreas máis extensamente prospectadas, Monte Arcela e Serra 
Castrelada, poidose definir un sistema formado por estacións que circundan 
deste modo unha unidade fisiográfica. Na periferia destas unidades e máis con- 
cretamente nos seus accesos atópase o espacio da representación; e nos pla- 
naltos os asentamentos, como son os casos de Val da Porca para Monte Arcela 
e Portalaxa en Serra Castrelada. Pero temos razons para pensar que este mode- 
lo sería extrapolable a outras zonas de Galicia con arte rupestre. Como exemplo 
temos a área dos montes de Coruxo situados entre os concellos de Vigo e 
Nigrán, onde se pode observar unha distribución dos petroglifos análoga a Monte 
Arcela ou Serra Castrelada. Na figura 5 aparecen representadas as áreas de dis- 
tribución da arte rupestre (Costas, 1984) e as posibles áreas de ocupación de 
poboados da prehistoria recente, é dicir, zonas chairas e próximas a brañas nos 

A más que posible inexistencia de asentamentos da ldade do Bronce en zonas de val está ava- 
lada polo feito de que a prospección intensiva de decenas de qm2 e 1.300 qm. de obra lineal con 
remoción de terra na construcción do oleoducto, gasoducto e autovías en Galicia, non permitiu loca- 
lizar asentamentos da ldad do Bronce en fondo de val. En todo caso tan só se coñece a existencia 
de necrópoles. 



planaltos da serra. Podemos apreciar aquí como o espacio dos petroglifos acota 
o espacio doméstico. 

O espacio dos petroglifos ubícase entón no punto liminal ou de división entre 
o área de ocupación na prehistoria reeente e o área que estaría desocupada. 
Este carácter de limite ou de entrada a un suposto territorio vese resaltado polo 
feito de que os panejs áchanse orientados hacia o exterior do territorio, é dicir, 
orientados para ser vistos polo que entra ou ascende cara á serra. 

Podemos propor como hipótese de traballo, a posibilidade dunha triple finali- 
dade para os petroglifos. Por unha banda, pola súa posición con respecto ás 
serras onde se atopan os asentamentos, poideron servir de delimitadores dun 
territorio dentro do cal desplazaríanse as comunidades seminómadas vinculadas 
a este. Outra posible finalidade sería a de apropiarse de zonas de reserva de 
pasto, que en momentos de sequía estival podería xerar certa competencia entre 
as distintas comunidades e mais se temos en conta a posición periférica destas 
brañas con respecto ó territorio. Pero estos dous factores non explican a pre- 
sencia de grandes concentracións de arte rupestre en lugares onde non se 
detectan brañas ou a ausencia de gravados no contorno de algunhas brafias de 
grande amplitude. Polo tanto como terceira finalidade para estas grandes esta- 
ción~, propomos que poidieron servir de lugares de agregación ou lugares de 
especial actividade ritual5 as razons que nos conducen a esta hipótese son as 
siguientes: 

-Localizanse en zonas chairas e amplas que permiten o encontro de grupos 
humanos e o desenrolo de actividades intergrupais tales como intercam- 
bios, rituais, etc. 

-O seu emprazamento, e en ocasións a súa proximidade a un accidente 
xeografico significativoG, posibilita a sua visibilidade e individualización na 
paisaxe dende longas distancias e polo tanto dende asentamentos distan- 
tes. 

-A ubicación en puntos liminais con respecto ós posibles territorios tamén 
favorecería o seu carácter de lugar de contacto entre distintas comunida- 
des. 

-A presencia, en ocasións, de brañas ou zonas de pasto favorece a súa con- 
dición de lugar de agregación de comunidades nas que a posesión de 
gando poido ter certa importancia, non só no plano subsistencial, senon 
tamén como indicador de posición social. 

Ningunha destas posibles finalidades das estacións de arte rupestre son 
excluintes, senón que con totada probabilidade serían compatibles. lsto é fre- 
cuente en sociedades primitivas e tradicionais que se caracterizan por poseer un 

J.M.Vázquez (1 990) apunta a posibilidade de que os grandes petroglifos de armas poidiesen 
ser lugares de agregación. 

Exemploc de vinculación de estacións de arte rupestre a accidentes xeográficos destacados 
poderian ser os de Tourón con respecto a Coto dos lnfernos ou Auga da Laxe con respecto ó monte 
Galiñeiro. 



alto nivel de integración, (Criado 1998:503-5), e onde calquera práctica social 
implica a t6dalas demáis. 

FIGURA 1 .  Localización das zonas estudiadas e aludidas no texto. 









1 potibte ubicación de asentamentos da ldade do Bronce 

FIGURA 5. Montes de Coruxo. Distribución das áreas de arte rupestre según Costas Goberna (1984). 
0 s  petroglifos aparecen delimitando a serra e un posible territorio. 


